
Antologia bilingua rumantscha per francofons
Denise Mützenberg preschenta sia ovra ils 12 da settember a Sent

Innovativ e clever
Marco Deplazes ha creà ina app nova

� (cp) Grazia a Marco Deplazes po 
mintgin chantar per rumantsch. Il se-
cretari general da la Lia Rumantscha 
(LR) Urs Cadruvi ha gratulà a Marco 
Deplazes per la creaziun da l’app «Fal-
leriFallera». Questa app cuntegna texts 
da chanzuns popularas e chanzuns da fes-
tas en rumantsch, tudestg, talian, englais 
e franzos. Nus enconuschain tuts questa 
situaziun: Ins è ad ina festa, cumenza a 
chantar ed ha emblidà il text da la chan-

zun. Per talas situaziuns ha Marco Depla-
zes (44) sviluppà l’app «FalleriFallera» 
cun 1600 texts da chanzuns popularas, 
chanzuns da festa, chanzuns d’uffants, 
chanzuns da Nadal e l’imni svizzer. Cun 
sia idea innovativa ch’el ha realisà senza 
sustegn d’ordaifer promova el a moda 
simpla la lingua e cultura rumantscha. 
«In telefonin ha prest mintgin ed en fu-
tur pia era la dretga chanzun», explitga il 
secretari general da la LR Urs Cadruvi. 

Sco engraziament per ses engaschament 
ha Marco Deplazes retschavì la clavina 
rumantscha. 

La societad da musica 
è stada il punct decisiv

Marco Deplazes ha sunà blers onns en 
ina societad da musica cun commembers 
che chantavan era gugent ina chanzun u 
l’autra ensemen. Ad els aveva el emper-
mess in carnet cun texts da chanzuns. 

«Da questa empermischun è sa sviluppa-
da l’idea da far in’app. Uschia chatta l’en-
tir mund ils texts da chanzuns e betg mo 
ina singula societad da musica», declera 
Marco Deplazes. Cunquai che sia lingua 
materna saja il rumantsch ed ils Ru-
mantschs chantian fitg gugent haja el er 
integrà blers text da chanzuns ruman-
tschas en l’applicaziun.

L’app pudais Vus telechargiar en l’App Store.

Nova emprova per 
dapli ruaus en il 
cussegl naziunal

� (sda/anr) Per reducir la canera en la sa-
la dal cussegl naziunal vala per ils parla-
mentaris: Telefonar dastgan ins be ordai-
fer la sala e tgi che vul discurrer cun ina 
autra persuna sto scutinar. Questas mesi-
ras haja concludì il biro dal cussegl naziu-
nal, ha dà enconuschent il president dal 
cussegl naziunal Stéphane Rossini (ps/VS) 
ier a l’entschatta da la sessiun d’atun.

Sche trais u dapli persunas vulan dis-
currer ensemen, duajan ellas bandunar la 
sala per betg disturbar insatgi. En dus 
dastgan ins sa raschunar en sala – ma be 
scutinand, sco Rossini di.

Tenor in studi che «10 vor 10» ha fatg 
public il december passà cuntanscha la 
canera en media 70 decibels en il cussegl 
naziunal. Quai saja uschè dad aut sco 
sper ina via principala, nua che 10000 
vehichels passan en di.

� ROMA / BERNA

Niev nunzi papal 
per la Svizra 

(anr) Papa Francestg ha numnau arzuestg 
Thomas E. Gullickson sco niev nunzi 
apostolic per la Svizra ed il Principadi da 
Liechtenstein. El ei in diplomat dil Vati-
can, oriunds dils Stadis Uni, e dapresent 
ambassadur papal en l’Ucraina. A Berna 
daventa el successur dad arzuestg Diego 
Causero, in Friulan (Italia) ch’ei seretratgs 
cun 75 onns e va en pensiun. Suenter in 
Talian representa pia in American la 
sontga sedia en Svizra.

Msgr. Thomas Gullickson, arzuestg 
titular dalla diocesa medievala da Bo-
manzo (Italia), sligiada si, ei naschius 
1950 a Sioux Falls (USA) e vegnius ordi-
naus spiritual 1976. Avon che daventar 
nunzi papal en l’Ucraina eis el staus re-
presentant dil papa en plirs stadis dalla 
Caribica. 

La Conferenza episcopala svizra ha 
beneventau tier sia sesida dalla jamna 
vargada il niev representant dil papa a 
Berna e priu engraziond cumiau dil nun-
zi Diego Causero che seretrai. Cu la mi-
dada succeda ei aunc buca fixau.

19LA QUOTIDIANA MARDI, ILS 8 DA SETTEMBER 2015

gigale2
Textfeld

gigale2
chattà

gigale2
Textfeld
La Quotidiana 19-9-2015, p. 19




